
Barselonada Azərbaycan Evi

Diasporla İş üzrə Dövlət Komitəsindən verilən 
məlumatda bildirilir ki, pndemiya ilə bağlı möv-
cud karantin qaydalarına uyğun şəkildə keçirilən 
tədbirdə Kataloniyada yaşayan azərbaycanlılar 
və ölkəmizə dost münasibəti bəsləyən müxtəlif 
xalqların icma üzvləri iştirak ediblər.

Tədbir “Barselonadakı Azərbaycanlılar 
Cəmiyyəti”nin 5 illik fəaliyyətini və Azərbaycan 
Evinin qurulması prosesini özündə əks etdirən 
videoçarxların nümayişi, Diasporla İş üzrə Dövlət 
Komitəsinin sədri Fuad Muradovun bu mühüm 
hadisə münasibətilə İspaniya azərbaycanlılarına 
təbrik müraciətinin oxunması ilə başlayıb.

Tədbirdə “Barselonadakı Azərbaycanlılar 

Cəmiyyəti”nin sədri və İspaniya Azərbaycan 
Evinin rəhbəri Kərim Kərimov, cəmiyyətin İdarə 
Heyətinin üzvü Nərmin Salayeva, Gürcüstanın 
Barselonadakı baş konsulu Ketevan Gogolaş-
vili çıxış ediblər. Natiqlər Azərbaycan Evinin 
fəaliyyətinin Barselonada və ümumilikdə İspani-
yada yaşayan azərbaycanlıları bir araya gətirmək, 
onları əlaqələndirmək, milli dəyərlərimizi və 
tarixi reallıqlarımızı təbliğ etmək baxımından 
yüksək qiymətləndiriblər. Azərbaycan Evinin 
Barselona şəhərinin multikultural simasında 
özünəməxsus yer tutacağı, burada azərbaycanlı və 
digər icmaların birgə tədbirlərinin keçirilməsinin 
önəmi vurğulanıb.

Azərbaycan Evində hər ay mütəmadi olaraq 
gerçəkləşdirilməsi nəzərdə tutulan yeni və fərqli 
layihələr barədə ətraflı məlumat verilib.

Qeyd edək ki, Almaniya, İtaliya, Polşa, Ma-
carıstan, Türkiyə, Estoniya, Ukrayna, Gürcüstan 
və digər ölkələrdə də Azərbaycan evləri fəaliyyət 
göstərir.

Samirə ƏLIYEVA, “Xalq qəzeti”

Diasporla Iş üzrə Dövlət 
Komitəsinin dəstəyi və 
“Barselonadakı Azərbaycanlılar 

Cəmiyyəti”nin təşəbbüsü ilə Ispaniyanın 
Barselona şəhərində Azərbaycan Evinin 
açılış mərasimi keçirilib.

Azərbaycan Ordusunun yüksək 
döyüş hazırlığı ölkəmizin ərazi bütöv-
lüyünün təmin olunacağına inamımızı 
günbəgün artırır. Azərbaycan Ordusunun 
hər bir sıra nəfəri dayandığı səngərləri 
torpaqlarımızın azadlığına, qələbəyə 
aparan yolun astanası hesab edir. Qələbə 
əzmimiz artdıqca, ordumuz gücləndikcə 
düşmən qüvvələrin narahatlığı da artır. 
Son vaxtlar cəbhədə vəziyyəti daha da 
gərginləşdirmək üçün dəridən-qabıqdan 
çıxan işğalçı Ermənistanın araqızışdırıcı 
davranışları və işğalçı düşmənə havadarlıq 
edən qüvvələrin bu gərginliyə soyuq-
qanlı və birtərəfli yanaşması bunu aydın 
göstərir. Gərginliyin artmasına xüsusi 
“əmək sərf edən” Ermənistan tərəfi elə bu 
əməyinin qəhər dolu bəhrəsini layiqincə 
görür. Düşmənin diversiya əməliyyatına 
atdığı qrupun komandiri ələ keçir və 
düşmən qüvvələrin ikiüzlü, riyakar dav-
ranışlarını açıb rüsvay edir. Getdikcə sayı 
artan itkilər, düşmən mövqelərində də, 
Ermənistanın içərilərində də yaranan çax-
naşma, qorxu, səksəkə ilə müşayiət olunur. 
Bu gün daxili çəkişmələr, iqtisadi böhran 
içində olan Ermənistanın ölkəmizə ün-
vanlanan təxribat-diversiya əməliyyatları 
həmişə olduğu kimi əsasən öz daxili 
auditoriyasını sakitləşdirməyə, yayın-
dırmağa yönəlib. İşğalçı Ermənistanın 
ölkəmizlə sərhəddə döyüş əməliyyatlarını 
qızışdırması həm də Azərbaycanın öz 
ayrılmaz hissəsi olan Qarabağın azad 
edilməsi uğrunda döyüşlərə başlayarsa 
işğalçı qüvvələrlə bütün sərhəd boyu 
döyüşəcəyinə bir mesajdır. Ermənistan 
tərəfin Gədəbəy, Tovuz, Qazax rayonları 
istiqamətində təxribat əməliyyatları ilə 
mövqe döyüşlərini qızışdırması, cəbhədə 
vəziyyətin gündən-günə gərginləşməsi 
Qafqazda əsas oyunçu olmaq istəyənlərin 
oyununa daha çox oxşayır.

Son 3 ay ərzində dayanmadan 
Azərbaycan Ordusunun mövqelərini, 
cəbhəyanı yaşayış məntəqələrimizi iriçaplı 

artilleriya silahlarından yaylım atəşinə tu-
tan, dinc sakinləri hədəfə alan Ermənistan 
tərəfinin ordumuzun müdafiə mövqelərinə 
kəşfiyyat-diversiya əməliyyatlarını 
genişləndirməsi öz daxili problemlərini 
ört-basdır eləmək cəhdləri olmaqla, öz 
“ağasına” itaətkarlıq sərgiləməsindən baş-
qa bir şey deyildir. Cəbhədəki bu gərginlik 
zamanı Rusiyanın Ermənistana böyük 
partiyalarla silah-sursat, döyüş vasitələri 
daşıması, Gümrüdəki hərbi bazasının 
poliqonlarında partlayış, tüstü, dumanla 
müşayiət olunan genişmiqyaslı təlimlər 
keçirməsi bir daha döyüş meydanındakı, 
daha doğrusu işğal olunan ərazilərimiz 
istiqamətindəki “duman pərdəsini” 
aradan götürdü. Bu hazırlıqların ardınca 
da əvvəlcə ölkəmiz üçün strateji sayılan, 
neft-qaz kəmərinin keçdiyi Tovuz, Qazax 
rayonları istiqamətində təxribat xarak-
terli həmlələr edən düşmən işğal etdiyi 
Qarabağ istiqamətində hərbi əməliyyatlara 
başlayacağı haqda sərsəm bəyanatlar 
verməyə başlayıb. Əks tərəfin aydın hiss 
olunan bu təşvişi, qorxusu Azərbaycanın 

öz haqq mübarizəsində dost ölkələr 
tərəfindən böyük dəstək alması, qardaş 
Türkiyənin cəbhəyə yaxın ərazilərdə təlim 
meydanlarında ordumuzun nümayəndələri 
ilə çiyin-çiyinə gücünü nümayiş etdirməsi 
ilə bağlıdır. Görünən və müşahidə olunan 
budur ki, dost, qardaş ölkələrin dəstəyi 
ilə, müdafiə sənayemizin istehsal etdiyi 

müasir silah və döyüş vasitələri hesa-
bına cəbbəxanamızın möhkəmlənməsi, 
ordumuzun daha da güclənməsi işğalçı 
düşmənin və onun havadarlarının yuxusu-
na yaman haram qatıb.

Nəticə olaraq demək olar ki, 
Ermənistanın ümumi narahatlığı 
Azərbaycanın inkişafı, beynəlxalq 
tədbirlərin keçirildiyi ünvana çevrilməsi, 
beynəlxalq təşkilatlarda aparıcı qüvvəyə 
çevrilməsi, hərbi gücümüzün artma-
sı, Ermənistanın ərazilərimizi işğal 
etməsinin real mənzərəsini yaratmaq və 
ərazilərimizin azad olunması üçün haqq 
davamızı reallaşdırmaq imkanlarımızın 
getdikcə genişlənməsindəndir.

İşğalçı Ermənistan dövlət sərhəddində 
təxribatlara əl atarkən və sərhədboyu 
Azərbaycana böyük təhlükələr yaradacağı 
haqda hədə-qorxu gələrkən ölkəmizin 
hərbi gücünü və Əlahiddə ümumqoşun 
ordusu ilə bu gücün böyük bir hissəsini 
təşkil edən Naxçıvanı unudur yəqin ki... 
Azərbaycan ordusunun hansı silahlara 

və döyüş gücünə sahib olduğunu isə 
biz qismən ara-sıra nümayiş etdiririk. 
Naxçıvan Ümumqoşun Ordusunun adını 
isə təsadüfən çəkmədim. Çünki işğal-
çı Ermənistan bu istiqamətdə də hərbi 
diversiyalara əl atmağa başlayıb. Görü-
nür işğalçı düşmən bərk narahatdır ki, 
yaxın günlərdə qardaş Türkiyə ordusu 

ilə birgə gücünü nümayiş etdirən Nax-
çıvan Əlahiddə Ümumqoşun Ordusu 
elə əlahiddə olaraq, hər an işğalda olan 
Azərbaycan torpaqlarının azadlığı uğrunda 
mübarizəyə atıla bilər.

Ermənistan tərəfinin ölkəmizə qarşı 
hədə-qorxu ilə müşahidə olunan nara-
hatlığı yəqin ki, daha çox Azərbaycan 
Ordusunun son vaxtlar cəbhədə apardığı 
möhkəmləndirmə işlərindən, qüvvələrin 
səfərbər olunmasından, müxtəlif qoşun-
ların cəlb olunması ilə ardıcıl keçirilən 
təlimlərdə güc nümayişindən yaranıb. 
Respublika Prezidenti, Silahlı Qüvvələrin 
Ali Baş Komandanı İlham Əliyevin 
səbrimizin tükəndiyini bildirən kəskin 
bəyanatları, işğalçı qüvvələrin ölkəmizi öz 
ərazi bütövlüyünü təmin etmək yolunda 
hərb yolunu seçməyə vadar etməsi haqda 
xəbərdarlıqları işğalçı Ermənistanı görün-
düyü kimi bərk təşvişə salıb. Səksəkə və 
qorxu içində olan Ermənistan rəhbərliyi, 
ordu nümayəndələri Azərbaycanın böyük 
hərbi gücü ilə üzləşməyin bu ölkə üçün 
hansı faciələrə yol açacağını yaxşı bilirlər. 
İşğalçı Ermənistanın öz qorxu instink-
tini büruzə verərək son günlər artıq bu 
dəfə işğal etdiyi Qarabağ istiqamətində 
Azərbaycanı böyük hərbi zərbələrlə 
hədələməsi bu ölkənin həm də Qafqaz re-
gionu üçün nə qədər təhlükəli olduğunun 
göstəricisidir.

Rahib QƏRIB,  
“Xalq qəzeti

Ermənistan Azərbaycanın hərbi 
qüdrəti qarşısında təşviş keçirir

V ətən sərhəddən başlayır. Amma nə yazıq ki, sərhədlərimizin bir 
hissəsi bu gün işğalçı Ermənistan tərəfindən pozularaq cəbhə xətti, 
səngərlərlə əvəz olunub. Ölkəmizin sakitliyi, əmin-amanlığı bu gün 

xüsusilə işğal olunmuş ərazilərimiz istiqamətində – səngərlərdə sipər kimi 
dayanan zabit və əsgərlərimizin ayıq-sayıqlığı hesabına təmin olunur.

Gəncə avtomobil zavodu 
Türkiyəyə elektrobus satacaq 

“Bu gün bütün dünyada həm ekoloji 
baxımdan, həm də yanacağa qənaət ba-
xımından çox sərfəli olan elektrobuslardan 
istifadəyə başlanılmışdır. Gəncədə yığılan, 
83 sərnişinin daşınmasını reallaşdıra biləcək 
elektrobuslar 26 oturacaqla, kondisionerlə, 
həmçinin məlumat monitoru və video 
nəzarət sistemi ilə təmin olunub. 60 kilometr/
saat sürətlə hərəkət edə biləcək elektrobu-
sun akkumulyatoru şəhər rejimində RGZP/
G/300KW 600V-EN doldurma stansiyası 

tərəfindən 6 dəqiqə ərzində 
tam doldurulur və enerji bərpa 
olunur. Bu avtobuslar həm di-
zayn baxımından, həm də ətraf 
mühitin yanacağın tullantıla-
rından qorunması baxımından 
çox sərfəli və əhəmiyyətlidir. 
2019-cu ildən Gəncədə müasir 
dizayna malik “E-321” markalı 
elektrobuslarının yığımına baş-
lanmışdır” .

Azərbaycanın şəhər və 
rayonlarına elektrobusların 
uyğunlaşması məsələsinə 

gəlincə Müşahidə Şurasının 
sədri bildirib ki, istər Bakı və 
Abşeronda, istərsə də Gəncə 
və Sumqayıtda, o cümlədən də 
digər şəhər və rayonlarda elekt-
robusların fəaliyyəti və effektiv 
çalışması üçün bütün lazımı 
şərait var: “Bu gün ölkəmizin 
bütün şəhər və rayonları dövlət 
başçısı İlham Əliyevin diqqət, 
qayğısı sayəsində günü gündən 
böyüyür, inkişaf edir, gözəlləşir, 

müasirləşir. Təbii ki, hər gün yaşıllaşan və 
ekoloji baximdan təmiz şəhərə çevirməyə 
çalışdığımız yaşayış yerlərində ekoloji ba-
xımdan çox vacib olan elektrobusların xəttlər 
üzrə istifadəyə verilməsi çox məqsədəuyğun 
olardı. Təsadüfi deyil ki, bu yaxınlarda dövlət 
başçısının göstərişi ilə ölkəmizdə birinci “Ya-
şıl şəhər” layihəsi Gəncə şəhərində həyata 
keçiriləcək. Ümid edirik ki, Gəncə avtomobil 
zavodunun yığdığı elektorbuslar bu layihənin 
bir hissəsi ola biləcək”.

Yaxın vaxtlarda Türkiyə Respublikasının 
böyük şəhərlərindən biri ilə Gəncə avto-
mobil zavodunun yığdığı elektrobusların 

satışı ilə bağlı razılığa gəlinməsi nəzərdə tutu-
lur. Gəncə avtomobil zavodu İstehsalat Birliyi 
Müşahidə Şurasının sədri Xanlar Fətiyev bildi-
rib ki, artıq şəhər rəhbərliyi ilə Gəncə avtomo-
bil zavodunun nümayəndələri arasında ilkin 
danışıqlar yekunlaşıb: 

Pandemiya yoluxduruculuq xassəsinə 
görə çox təhlükəlidir. Doqquz ay olar ki, 
Çinin Uhan şəhərindən “start” götürərək 
“dünya turu”na çıxıb. Pnevmoniya 
artıq Ümumdünya Səhiyyə Təşkilatının 
(ÜST), eləcə də əksər ölkələrin baslıca 
qayğısına çevrilib. İlin əvvəlindən ÜST-
ün Fövqəladə Komitəsinin iclasında yeni 
koronavirusun yayılması beynəlxalq 
narahatlığa səbəb olan həyəcan vəziyyəti 
kimi qəbul edilib və mart ayının 11-
dən pandemiya elan olunub. Hazırda 
dünyada koronavirus infeksiyasına 
yoluxanların sayı 25 milyonu ötüb, 
ölənlərsə 1 milyona qədərdir. İndiyədək 
16 milyondan artıq COVID-19 xəstəsi 
sağalıb. Pandemiya söhbətləri istər-
istəməz dövlət və hökumətlərin, 
cəmiyyətin çağdaş davranışlarında ən 

aktual və aparıcı mövqeyə çıxıb. 
Artıq hər kəs bilir ki, bu virusun 

şiddətli, kəskin tənəffüs sindromuna 
səbəb olan SARS-CoV virusuna xeyli 
bənzəri var. İnkubasiya dövrü iki 
həftəyədək davam edir. Dünya üzrə 
koronavirusa yoluxma hallarının baş 
verdiyi 500 bölgədə hava şəraitini 
müqayisə edən bir analiz virusun 
yayılma sürətinin temperatur, külək 
sürəti və nisbi rütubətlə əlaqəli olmasını 
ehtimal etməyə əsas verir. COVID-19-
un mövsümi xarakter daşıma ehtimalına 
işarə edən məlumatlar da var. Xəstəliyin 
müəmmaları da çoxdur, bəzən əsassız 
şayiələr də baş alıb gedir. Hər bir halda 
ilk növbədə mütəxəssislərin rəyinə 
əsaslanmaq lazımdır.

Bu virus tacvari şəkildə olduğuna 
görə adına koronavirus deyilir ("corona" 
latınca tac mənasına gəlir). Elə hazırkı 
əhatə dairəsinə görə, doğrudan da, bütün 
xəstəliklərin “tac”ına çevrilmiş bu azar 
insandan insana, nəfəs vasitəsilə bədənə 
daxil olan virusları ehtiva edən hava 
damcıları ilə ötürülür. Xəstəlik orta və 
ağır bir klinik gedişatla səciyyələnir. 
Ağırlaşmaları güclü sətəlcəm, septik 
şok, kəskin tənəffüs çətinliyi sindromu 
(ARDS), çoxsaylı orqan çatışmazlığı və 
ölümlə müşahidə olunur. 

Bir sıra dünya dövlətləri 
pandemiyadan kəskin əziyyət çəkir, 
böyük itkilərlə üzləşir, yardım üçün 
beynəlxalq qurumlara müraciət 
edirlər. COVID-19-un artıq ikinci 
dalğasının ağuşuna aldığı və daha 
çətin sınaqlara çəkdiyi ölkələr də 
məlumdur. Eyni zamanda gizli deyil 
ki, bədbin və ziddiyyətli şərhlər 
səbəbindən, “vahiməli” statistika 
üzündən koronavirus çoxlu sayda insanın 

psixikasını zədələyib. Bunu Ümumdünya 
Səhiyyə Təşkilatının (ÜST) baş direktoru 
Tedros Adhanom Qebreyesus son 
brifinqində təsdiqləyib. “Bir çoxları 
üçün pandemiyanın səbəb olduğu 
sosial qarşılıqlı əlaqənin olmaması bu 
insanların psixi sağlamlığına güclü təsir 
göstərib. Pandemiya qorxu və narahatlıq 
baxımından milyonlarla insanın psixi 
sağlamlığına təsir edib”. Buna görə də 
ÜST bu ilin sonunda psixi sağlamlığın 
təbliği mövzusunda virtual formatda 
qlobal tədbir keçirəcək”.

Azərbaycanda isə Prezident İlham 
Əliyevin vaxtında həyata keçirdiyi 
antipandemiya tədbirləri sayəsində, 
koronavirusa qarşı aparılan ardıcıl 

və davamlı mübarizə nəticəsində elə 
əvvəldən müsbət tendensiya əldə edilərək 
saxlanmaqdadır. Hazırda ölkəmiz 
yoluxma və ölüm sayının azlığına görə 
ən yaxşı nəticələr nümayiş etdirən 
ölkələr sırasındadır. Epidemiyanın ən 
təhlükəli sayılan başlanğıc mərhələsində 
Azərbaycan rəhbərliyi yaxşı mənada 
bundan dərhal duyuq düşərək xəstəliyə 
qarşı mübarizənin bütün aspektlərini 
əlaqələndirən konkret addımlar 
atdı. Sərhədlərin bağlanması, digər 
təcrid tədbirləri, kütləvi tədbirlərin 
dayandırılması, “Evdə qal – sağlam 
ol!” çağırışının reallaşdırılması bizim 
COVID-19-a qarşı effektiv müqavimət 
strategiyamızın əsasını təşkil etdi.

Cənab İlham Əliyevin həyata 
keçirdiyi siyasət bir daha göstərir ki, 
dövlətimiz insan amilinə ən yüksək 
prioritet verir, əhalinin sağlamlığı, 
təhlükəsizliyi, ölkəmizin inkişafı və 
cəmiyyətimizin rifahı ən öncül məramdır. 
Vətəndaşlarda qorunma instinktinin 
yaranıb güclənməsi, tətbiq olunan bəzi 
qadağalara anlaşıqla yanaşılması, ictimai 
yerlərdə maska taxmaq, sosial məsafə 
gözləmək, gigiyena qaydalara ciddi əməl 
etmək, əlləri tez-tez spirtlə yumaq kimi 
vərdişlərin gündəlik həyatımıza sıx daxil 
olması müsbət nəticələrini verməkdədir. 
Bütün bunlarla yanaşı, qətiyyən 
arxayınlaşmaq olmaz, baslıca vəzifə əldə 
olunmuş uğuru qoruyub saxlamaq və 
möhkəmləndirməkdir. 

Prezident İlham Əliyev ölkəmizdə 
koronavirus pandemiyası ilə mübarizə 
sahəsində görülən tədbirlər və sosial-
iqtisadi vəziyyətlə bağlı vaxtaşırı 
videoformatda müşavirələr keçirir və 
zəruri tapşırıqlarını verir. 

Dövlətimizin başçısı koronavirusa 

qarşı mübarizə işində müsbət dinamika 
müşahidə olunduğunu vurğulayıb. 
“İyulun 16-dan bu günə qədər bu 
müsbət dinamika deməyə əsas verir 
ki, görülmüş bütün tədbirlər vaxtında 
görülmüş tədbirlərdir. Bu tədbirlər 
nəticəsində vəziyyət bu günə qədər 
nəzarət altındadır... Bu müsbət dinamika 
deməyə əsas verir ki, biz koronavirus 
xəstəliyini bundan sonra da nəzarət 
altında saxlayacağıq. Artıq üç həftədir 
ki, bu müsbət dinamika, əlbəttə, bizi çox 
sevindirir. Prinsip etibarilə ilk günlərdən, 
bu xəstəlik meydana çıxandan dərhal 
sonra bütün lazımi qabaqlayıcı tədbirlər 
görüldü. Bunun nəticəsində biz bu 
vəziyyətdən az itkilərlə çıxırıq.

Əlbəttə, bütün təşkilati məsələlər 
lazımi səviyyədə görülməli idi və biz 
buna nail olduq. Xəstəxana fondumuzu 
qısa müddət ərzində xəstəliklə 
əlaqədar vəziyyətə uyğunlaşdıra bildik. 
Həkimlərimizin çox böyük əməyi vardır. 
Məhz həkimlərin yorulmaz fəaliyyəti 
nəticəsində Azərbaycanda bu xəstəlikdən 
ölənlərin sayı aşağı səviyyədədir. 
Bildiyiniz kimi, bu gün 46 xəstəxana 
ancaq koronavirus xəstələrinə xidmət 
göstərir. Onu da bildirməliyəm ki, bu 46 
xəstəxananın 41-i son 17 il ərzində tikilib 
və ya əsaslı şəkildə təmir edilib, müasir 
avadanlıqlarla təchiz olunub. Əgər biz 
vaxtında bu addımları atmasaydıq, bu 
gün çox böyük problemlərlə, faciəvi 
vəziyyətlə üz-üzə qala bilərdik”. Dövlət 
başçısının tapşırığı ilə qısa müddətdə 
tikilərək istifadəyə verilmiş yeni 
xəstəxanaların da bu baxımdan önəmi 
böyükdür. 

İqtisadi və sosial məsələlər də öz 
həllini uğurla tapır. Sadəcə olaraq, 
son aylar ərzində ölkəmizdə görülmüş 
işlərə baxaq: təqribən 5 milyona yaxın 
insan geniş sosial paketlə əhatə edilib. 
Dövlət sektorunda çalışanların böyük 
əksəriyyəti faktiki olaraq işləməsə 
də, dövlət tərəfindən əməkhaqqı alır. 
Çalışdıqları sektorlar pandemiya 
nəticəsində ən böyük zərər görmüş 
760 min insana lazımi maliyyə dəstəyi 
göstərilib və onların iş yerləri qorunub. 
Təbii ki, sahibkarlar, işəgötürənlər indi 
gəlir əldə etmirlər və beləliklə, yüz 
minlərlə insan işsiz qala bilərdi. Yenə də 
dövlətin operativ müdaxiləsi sayəsində 
bu məqsədlər üçün böyük maliyyə 
resursları xərclənib. 600 min işsiz insan, 
o cümlədən, qeyri-formal məşğulluqda 
fəaliyyət göstərən və müvəqqəti olaraq 

öz işini itirən, aztəminatlı təbəqəyə aid 
olan insan dövlət tərəfindən qayğı ilə 
əhatə olunubdur. Onlara artıq bir neçə ay 
ərzində 190 manat müavinət verilir. Özü 
də bu diqqət, qayğı daimidir. 

Bəli, fərəh doğuran cəhətdir ki, 
hazırkı COVID-19 pandemiyası ilə 
mübarizə dövründə də ölkəmizdə sosial 
layihələr əvvəlki vaxtlarda olduğu 
kimi, uğurla reallaşdırılır. Cəmiyyətin 
qayğı uman təbəqəsi yenə də diqqət 
mərkəzindədir, işləməyən vətəndaşlar 
hərtərəfli diqqətlə əhatə olunublar, 
əməkhaqqı, pensiya və müavinətlər 
vaxtlı-vaxtında ödənilir və s. Bir sözlə, 
maddi və mənəvi dəstək davam etdirilir, 
cari problemlərin aradan qaldırılması 

işləri belə çətin dönəmdə də böyük uğurla 
davam etdirilir.

Yeri gəlmişkən, dünən Nazirlər Ka-
bineti yanında operativ qərargahın bəzi 
qərarları ilə bağlı yeni tövsiyələr yayıl-
mışdır. Orada deyilir: “Vətəndaşlarımızın 
məsuliyyətli davranışı, səbr və təmkinlə, 
anlaşıqlı şəkildə məhdudiyyətlərə 
yanaşması əldə edilmiş uğurun başlıca 
şərtlərindən biridir. Vətəndaşlarımız 
başa düşür ki, hazırda gediş-gəlişlə 
bağlı məhdudiyyətin aradan qaldırıl-
ması ölkədə yoluxma hallarının artma-
sına, sanitar-epidemioloji vəziyyətin 
pisləşməsinə gətirib çıxara bilər ki, bu 
da öz növbəsində sərtləşdirmə ilə bağlı 
yeni tədbirlərin həyata keçirilməsini 
zərurətə çevirəcəkdir. Nəzərə alınma-
lıdır ki, payız-qış mövsümü həmçinin 
digər xəstəliklərin fəallaşdığı dövrdür. 
COVID-19-la birlikdə bu xəstəliklər 
insan orqanizimi üçün ciddi təhlükədir. 
Buna görə də hazırkı dövrdə ən başçıca 
vəzifə koronavirusun yayılmasına, yeni 
yoluxma nöqtələrinin yaranmasına imkan 
verməməkdir” .

Belə bir nikbinlik var ki, ölkəmizdə 
görülən çox mühüm işlər bizim bu 
xəstəliyi minimal itkilərlə çıxacağımıza, 
həyatımızın təbii axarını tezliklə 
bərqərar edib normallaşdıracağımıza 
ümid verir. Buna görə də biz sıx 
ünsiyyətdən çəkinmək, bir yerə çox 
sayda toplaşmamaq kimi vacib tələblərə, 
qoyulan qaydalara sözsüz əməl etmək 
əzmində möhkəm olmalı, hər vəchlə 
özümüzü və ətrafımızı bu bəladan 
maksimum qorumağa çalışmalıyıq.

Əli NƏCƏFXANLI,  
“Xalq qəzeti” 

Pandemiyadan daha az itkilərlə 
çıxmaq əzmi güclüdür

Buna qədər əksəriyyətimiz hər hansı bir infeksion, yaxud invazion xəstəliyin müəyyən ərazidə 
kütləvi şəkildə yayılmasına epidemiya deyildiyini bilirdik. Amma tibbi savadı olmayan az 
adam pandemiya haqqında nəsə eşitmişdi. Sən demə, bu da varmış və böyük ərazilərdə, 

məsələn bir neçə qitədə yayılaraq böyük sayda insanlara təsir edən epidemiya belə adlanırmış. 
Başqa sözlə, zaman bizə epidemiya prosesinin zirvəsi sayılan pandemiyanın da, necə deyərlər, 
üzünü tanıtdı. Özü də COVID-19 virusunun sayəsində. Amma dünya tibb tarixinə varınca, bir əsr 
öncə, yəni 1918 – 1920-ci illərdə “Ispan qripi” adı ilə gəlmiş dəhşətli pandemiyadan da bəşəriyyətin 
əziyyət çəkdiyi məlum olur. 

Azərbaycanda Bakı və bölgələr üzrə 
COVID-19-a yoluxma faizi açıqlandı

Azərbaycanda koro-
navirusa yoluxanların 
56,2 faizi Bakı şəhərinin 
payına düşür.Ölkə üzrə 
ikinci ən çox yoluxma 
Abşeron rayonundadır. 
Bu zonada yoluxma 
15,8 fazi təşkil edir. Aran 
zonası yoluxmaya görə 
10,2 faizlə 3-cü yerdə, 
Gəncə-Qazax zonası isə 
6,2 faiz yoluxma ilə 4-cü 
yerdədir. 4,3 faiz yoluxma 
Lənkəran şəhərinin, 1,2 
faiz Şəki-Zaqatala, 1,3 
faiz Quba-Xaçmaz, 1 faiz 
Yuxarı Qarabağ bölgəsi, 
1,2 faiz isə Dağlıq Şirvan 
ərazilərində qeydə alınıb. 
Naxçıvanda isə son sta-
tistikaya görə koronaviru-
sa yoluxma halı 0,004 faiz 
qeydə alınıb.

Bakı şəhəri üzrə ən çox 
yoluxma halları paytaxtın 
Binəqədi, Xətai və Yasamal 
rayonlarında olub. Paytaxt 
üzrə yoluxanların 14,3 faizi 
Binəqədi, 11,8 faizi Yasamal, 

12,2 faizi isə Xətai rayonu-
nun payına düşür. Yoluxma 
hallarının 11,8 faizi Sabunçu, 
9,1 faizi Nəsimi, 8,5 faizi 
Nərimanov, 8 faizi isə Sura-
xanı rayonunda qeydə alınıb. 
Yoluxma hallarının 7,1 faizi 
Nizami, 7, 4 faizi Qaradağ, 
5 faizi Xəzər, 4,6 faizi Səbail 
rayonlarındadır. Bakı şəhəri 
üzrə ən az yoluxma halı 
Pirallahı rayonunda olub.

Ölkədə koronavirusa yo-
luxanların 21 faizi 50-59 yaş 
arasında, 18 faizi isə 30-39 

yaş arasında olan şəxslərdir. 
Yoluxanların 5 faizini 0-9 yaş, 
2 faizini isə 80 yaşdan yuxarı 
şəxslər təşkil edir. Yoluxanla-
rın 54 faizi qadın, 46 faizi isə 
kişilərdir.                                   

Qeyd edək ki, ölkə 
ərazisində indiyə qədər 917 
027 test aparılıb. Aktiv xəstə 
sayı 2075 nəfərdir, onlardan 
138 nəfər reanimasiyadadır, 
14 nəfər isə süni tənəffüs 
aparatına qoşulub.

“Xalq qəzeti”

